
Mewujudkan Hubungan Baik Ibu Bapa Dengan Anak 

    Apabila perhubungan antara ibu dan bapa dapat di bentuk dalam keadaan “ma’ruf” (baik) maka benih kasih sayang pasti akan bertunas dan bercambah ke dalam ahli keluarganya. Anak-anak yang melihat canaian kasih sayang antara ibu dan bapa mereka akan turut sama mengamali dan menikmati kemanisan serta kelazatan suasana itu. Justeru itu menjadikan ibu bapa mereka sebagai model dalam jiwa dan kehidupan mereka sendiri. 

    Kasih sayang dan belas kasihan ibu bapa terhadap anak-anak sebenarnya bermula dalam kandungan lagi. Bagi ibu-ibu yang sedang mengandung, mereka digalakkan memakan makanan yang baik dan berzat, mengamalkan tingkah laku yang mulia, selalu membaca al-Quran, sentiasa berdoa kepada Allah memohon kebaikan kepada anaknya dan lain-lain amalan kebaikan seperti yang diperintahkan oleh Islam. Begitu juga bagi bapa, mereka hendaklah sentiasa mendampingi isteri mereka, sama-sama berkongsi kesukaran dan penderitaan yang dialami oleh isteri, tidak berlaku kasar dan benci kepada isteri dan sentiasa berdoa kepada Allah memohon keselamatan kepada isteri dan bayi yang bakal dilahirkan. Begitulah seterusnya apabila anak itu lahir ke dunia, kasih sayang perlu diberikan supaya pembentukan syakhsiah mereka menjurus ke arah manusia yang sempurna, berakhlak mulia seterusnya dapat mengharungi kehidupan ini dengan sebaik-baiknya. 

    Tidak dinafikan bahawa Rasulullah s.a.w. adalah contoh yang paling ideal dan tepat untuk diikuti. Ibu bapa seharusnya menyedari hakikat ini dan berazam mengamalkan segala kebaikan untuk keluarga mereka. Dalam sebuah hadith Rasulullah s.a.w. seperti yang diriwayatkan oleh At-Tirmizi daripada Aisyah r.a., sabda baginda: 

Maksudnya:  “Sebaik-baik kamu ialah orang yang baik kepada ahli keluarganya dan akulah sebaik-baik di antara kamu kepada ahli keluargaku.” 
(Riwayat at-Tirmizi) 

Dalam sebuah hadith lain yang diriwayatkan oleh At-Tirmizi dan Al-Hakim daripada Aisyah r.a., Rasulullah s.a.w. bersabda: 

Maksudnya: "Sesungguhnya antara sifat-sifat yang boleh menjadikan seseorang itu sempurna imannya ialah yang berakhlak mulia dan berlemah lembut dengan ahli keluarganya." 
(Riwayat at-Tirmizi dan al-Hakim) 
  

Mewujudkan Hubungan Baik Anak Dengan Ibu Bapa 
  

    Anak wajib berbuat baik terhadap ibu bapanya. Sekiranya tidak, ia telah melakukan satu dosa. Di dalam al-Quran tidak terdapat perintah khusus agar seseorang bapa mengasihi anaknya, tetapi sebaliknya yang lebih banyak ialah perintah kepada anak supaya mengasihi ibu bapa. Sebab yang demikian ialah, walaupun tidak diperintah untuk mengasihi anak, secara otomatis ibu bapa tentu mengasihi anaknya. Seorang bapa, apatah lagi ibu, amat sayang kepada anaknya sehingga ia sanggup berkorban apa saja demi keselamatan dan kesejahteraan anaknya. Ia sanggup bersusah payah bekerja siang dan malam, menggerakkan segala usaha dan tenaga, dimana semuanya itu adalah untuk kebahagiaan anaknya. Maka wajarlah anak berbuat baik terhadap ibu bapa. 

Mungkin seorang anak akan bertanya, bagaimana ia harus berbuat baik terhadap ibu bapanya. Dalam hal ini Imam Ghazali telah menggariskan dua belas panduan, iaitu: 

1. Mendengar kata mereka. 

2. Berdiri apabila mereka berdiri kerana menghormati. 

3. Taat perintah mereka selagi mereka tidak menyuruh membuat perkara-perkara yang dilarang oleh Allah S.W.T. 

4. Tidak melintas di hadapan mereka, tetapi hendaklah berjalan di sisi atau di belakang kecuali atas perintah mereka untuk sesuatu maksud. 

5. Tidak meninggikan suara melebihi suara mereka. 

6. Menjawab panggilan mereka dengan suara yang lembut. 

7. Sentiasa memelihara dan merawat apabila mereka sakit. Jangan sampai melakukan sesuatu yang melanggar keredhaan mereka baik dalam sikap, perkataan ataupun perbuatan. 

8. Merendah diri dengan sopan dan lemah lembut serta sentiasa berusaha meringankan beban mereka. 

9. Tidak melakukan sesuatu kebaikan kepada mereka atas dasar membalas jasa melainkan atas dasar kewajipan demi keredhaan mereka dan keredhaan Allah S.W.T. 

10. Tidak memandang mereka dengan menjeling, mengerling, marah atau masam muka. 

11. Tidak bermuram hati apabila menghadapi wajah mereka. 

12. Tidak keluar rumah sama ada jauh atau dekat kecuali dengan izin mereka. 

Memupuk Kasih Sayang Dan Toleransi Dalam Keluarga 

Banyak cara boleh dilakukan bagi mewujudkan perasaan kasih sayang dan semangat toleransi di dalam keluarga. Cara utama ialah melalui pengetahuan dan didikan agama yang cukup. Selain melalui pendidikan secara formal yang diterima di sekolah-sekolah, setiap ahli keluarga perlu dibentuk dan ditanamkan dengan perasaan kasih sayang dan semangat toleransi melalui tunjuk ajar, contoh teladan, nasihat dan kaunseling serta kawalan yang berkesan. Mereka bukan sahaja disuruh supaya sayang  menyayangi sesama ahli keluarga, malah juga kepada binatang peliharaan dan harta benda di rumah. Mereka hendaklah selalu diberi ingat bahawa Allah sangat suka kepada orang-orang yang mempunyai perasaan kasih sayang, suka bekerjasama dan tolong-menolong sesama sendiri. 

    Sebaliknya Allah benci kepada orang-orang yang sering bergaduh, bermusuh-musuhan, tidak mahu bekerjasama dan benci membenci sesama sendiri. Sekiranya berlaku perkara-perkara yang boleh merosakkan hubungan kasih sayang di dalam sesebuah keluarga, setiap ahlinya terutamanya ibu bapa hendaklah segera mencari jalan mengatasinya. 

    Jelaslah bahawa kasih sayang dan semangat toleransi adalah sangat penting dalam sesebuah keluarga. Sekiranya tiap-tiap rumpun keluarga itu tidak 

mewujudkan satu ikatan yang baik dan harmoni, maka kedudukan sesebuah masyarakat itu akan pincang, justeru bangsa dan negara menjadi lemah. 

Apabila situasi ini berlaku kemajuan tidak akan dapat dicapai dan masyarakat penyayang tidak dapat diwujudkan. Begitulah pentingnya peranan yang 

perlu dimainkan oleh setiap ahli keluarga bagi mencapai hasrat yang dicita-citakan.


ISLAM mewajibkan setiap umatnya bekerja untuk menjadikan mata pencarian sumber rezekinya dan menghasilkan pendapatan itu bagi menyara hidupnya. Islam memberi berbagai-bagai kemudahan hidup dan jalan-jalan mendapatkan rezeki di bumi Allah yang penuh dengan segala nikmat ini. 

FirmanNya yang bermaksud: "Dan sesungguhnya Kami telah menetapkan kamu (dan memberi kuasa) di bumi, dan Kami jadikan untuk kamu padanya (berbagai-bagai jalan) penghidupan..." (Al-A'raf:10). 

Dan firmanNya lagi yang bermaksud:"Dialah yang menjadikan bumi bagi kamu mudah digunakan, maka berjalanlah di merata-rata ceruk rantaunya, serta makanlah dari rezeki yang dikurniakan Allah dan kepadaNya jualah dibangkitkan hidup semula." (Al-Mulk:15). 

Islam memerintahkan umatnya mencari rezeki yang halal kerana pekerjaan itu adalah bagi memelihara maruah dan kehormatan manusia. 

Firman Allah SWT, maksudnya:"Wahai sekelian manusia, makanlah dari apa yang ada di bumi yang halal lagi baik..." (Al-Baqarah:168). 

Sabda Nabi s.a.w. yang bermaksud:"Mencari kerja halal itu wajib atas setiap orang Islam." 

Oleh yang demikian Islam mencela kerja meminta-minta atau mengharapkan pertolongan orang lain kerana ianya boleh merendahkan harga diri atau maruah. Dalam sebuah hadis Rasulullah s.a.w. bersabda yang bermaksud:

"Bahawa sesungguhnya seorang kamu yang pergi mengambil seutas tali, kemudian mengikat seberkas kayu api lalu menjualnya hingga dengan sebab itu ia dapat memelihara harga dirinya, adalah lebih baik daripada ia pergi meminta-minta kepada orang sama ada mereka memberinya atau menolaknya." 

Sebuah hadith lagi bermaksud:Dilaporkan bahawa seorang lelaki yang cergas dan gagah sedang lalu di hadapan baginda menuju ke satu arah tertentu, lalu kedengaran para sahabat berkata: "Alangkah bagusnya kalau orang ini berjuang pada jalan Allah." 

Maka baginda Rasulullah s.a.w. bersabda:"Sekiranya dia keluar berusaha untuk anaknya yang kecil, maka dia berjuang pada jalan Allah, kalau ia berusaha untuk kedua ibu bapanya yang telah tua itupun berjuang pada jalan Allah, kalau dia berusaha untuk menyara dirinya pun, maka itu pun berjuang pada jalan Allah." 

Kerja Sebagai Asas Kemajuan Ummah 

Islam mewajibkan kerja untuk tujuan mendapatkan mata pencarian hidup dan pendapatan secara langsung mendorong kepada kemajuan sosio ekonomi. 

Islam mengambil perhatian yang bersungguh-sungguh terhadap kemajuan ummah kerana itu ia sangat menekankan kemajuan di peringkat masyarakat dengan menggalakkan berbagai kegiatan ekonomi sama ada di sektor pertanian, perusahaan dan perniagaan. 

Dalam hadith-hadith Rasulullah s.a.w. sangat ketara dorongan ke arah kemajuan ekonomi di sektor tersebut sebagai contohnya:

1. Di bidang pertanian. 

Hadith bermaksud: "Tiadalah seseorang mukmin itu menyamai akan semaian akan menanam tanaman lalu dimakan oleh burung atau manusia melainkan ianya adalah menjadi sedekah." (Riwayat Muslim). 

2. Di bidang peruashaan. 

Hadith bermaksud: "Sebaik-baik usaha ialah usaha seseorang pengusaha apabila ia bersifat jujur dan nasihat menasihati." (Riwayat Ahmad). 

3. Di bidang perniagaan. 

Rasulullah s.a.w. pernah meletakkan para peniaga kepada kedudukan yang sejajar dengan para nabi, orang-orang yang benar, para syuhada' dan orang-orang soleh dengan sabdanya yang bermaksud: "Peniaga yang jujur adalah bersama para nabi, orang-orang sadiqin, para syuhada' dan orang-orang soleh." 

Baginda juga menyatakan bahawa sembilan persepuluh daripada rezeki itu adalah pada perniagaan. (Riwayat At-Tirmizi dan Hakim). 

Islam Menolak Pengangguran 

Islam menuntut umatnya bekerja secara yang disyariatkan atau dibenarkan menurut syarak bagi menjamin kebaikan bersama dan mengelak dari meminta-minta dan sebaliknya hendaklah berdikari. 

Islam adalah sentiasa memandang berat dan menyeru umatnya untuk bekerja dan terus mencari rezeki melalui dua pendekatan berikut: 

a. Islam melarang dan mencegah umatnya meminta-minta.Islam melarang dan mencegah umatnya meminta-minta dan menganggur. Banyak hadith-hadith Nabi s.a.w. mengenai larangan berusaha dengan cara meminta-minta. 

Baginda Rasulullah s.a.w. sering benar mengarahkan orang yang datang meminta-minta supaya mereka bekerja. 

Umpamanya suatu ketika seorang fakir datang meminta-minta kepada baginda, lalu baginda bertanya: "Adakah anda memiliki sesuatu?" "Tidak," kata lelaki itu. 

Baginda bertanya lagi dengan bersungguh-sungguh, lalu lelaki itu menjawab: "Saya ada sehelai hamparan yang separuhnya kami jadikan alas duduk dan separuh lagi kami buat selimut dan ada sebuah mangkuk yang kami gunakan untuk minum. 

"Maka baginda bersabda kepadanya: "Bawa kedua-duanya benda itu kepada saya." 

Lalu dibawanya kedua-dua barang itu kemudian Nabi tunjukkan barang-barang itu kepada orang yang berada di sisi baginda kalau ada sesiapa yang hendak membelinya. 

Akhirnya baginda dapat menjualnya dengan harga dua dirham dan diberikannya wang tersebut kepada lelaki itu sambil baginda berkata: "Belilah makanan untuk keluargamu dengan satu dirham manakala satu dirham lagi belikanlah sebilah kapak." 

Kemudian Rasulullah meminta lelaki itu datang lagi, lalu lelaki itu pun datang dan baginda telah membubuhkan hulu kapak itu dan menyuruh lelaki itu pergi mencari kayu api sambil baginda mengatakan supaya lelaki itu tidak akan berjumpanya lagi dalam masa 15 hari. 

Lelaki itu pergi dan kembali lagi kemudian selepas 15 hari sambil membawa 10 dirham, lalu ia berkata: "Wahai Rasulullah, Allah SWT telah memberkati saya pada kerja yang tuan suruh saya itu." 

Maka baginda Rasulullah s.a.w. bersabda: "Ini adalah lebih baik daripada anda datang pada hari kiamat kelak sedang pada muka anda bertanda-tanda kerana meminta-minta." 

Berdasarkan kepada banyaknya hadith-hadith mengenai perkara ini, para ulama' membuat kesimpulan bahawa larangan meminta-minta itu bukanlah sekadar perintah bersifat akhlak sahaja bahkan orang yang menjadikan kerja meminta-minta itu sebagai 'profesion' hendaklah dikenakan hukuman kesiksaan yang berpatutan (takzir). 

b. Dengan cara menggalakkan dan mendorong seseorang Islam bekerja dengan berbagai-bagai galakan, sebagaimana hadis yang telah disebutkan mengenai pertanian, perniagaan, perusahaan dan sebagainya. 

Ada setengah ulama' yang membincangkan mengenai kelebihan di antara cara-cara berusaha itu yang kesimpulannya bahawa perkara itu adalah berbeza-beza mengikut keperluan, orang dan keadaan masing-masing. 

Kesimpulan 

Berdasarkan kepada keterangan ayat-ayat al-Quran dan hadis-hadis Rasulullah s.a.w. dengan huraian-huraian seperti yang disebutkan dapatlah dibuat kesimpulan bahawa Islam sangat mengambil berat terhadap 'kerja' dengan menjelaskan konsep kerja itu dan kedudukannya yang tinggi dalam susun-atur ajaran islam. Ringkasnya kita dapat simpulkan seperti berikut: 



i. Kerja menurut konsep Islam adalah segala yang dilakukan oleh manusia yang meliputi kerja untuk dunia dan kerja untuk akhirat. 

ii. Kerja untuk kehidupan dunia sama ada yang bercorak jasmani (blue collar job) atau bercorak aqli atau mental (white collar job) adalah dipandang sama penting dan mulia di sisi Islam asal sahaja dibolehkan oleh syarak. 

iii. Islam mewajibkan kerja ke atas seluruh umatnya tanpa mengira darjat keturunan atau warna kulit, kerana seluruh umat manusia adalah sama di sisi Allah SWT, melainkan kerana taqwanya. 

iv. Masyarakat Islam adalah sama-sama bertanggungjawab dan bekerjasama melalui kerja masing-masing, berdasarkan kebolehan dan kelayakan serta kelainan bidang masing-masing, kerana segala kerja mereka adalah bersumberkan iman dan bertujuan melaksanakan amal. 

v. Kerja adalah asas penilaian manusia dan tanggungjawab yang diberikan kepadanya sebagai khalifah Allah SWT dan hambaNya untuk memakmurkan bumi ini dan sekaligus beribadat kepada Allah SWT, Tuhan Pencipta Alam. 

vi. Kerja merupakan cara yang tabi'i untuk manusia mencari nafkah bagi menyara hidupnya dan keluarga melalui berbagai bidang sektor pekerjaan dan perusahaan yang terbuka peluangnya dengan persediaan dan kemudahan alam yang Allah SWT sediakan di atas muka bumi ini. 

vii. Islam melarang atau menolak pengangguran kerana ia akan dedahkan kepada kelemahan dan kefakiran dan jatuhnya maruah diri atau ummah, kerana Islam menghendaki setiap umatnya bermaruah dan berdikari, tidak meminta-minta dan berharap kepada bantuan dan belas kasihan orang lain; bahkan sebaliknya hendaklah menjadi ummah yang kuat dan mampu membela mereka yang lemah dan tertindas agar seluruh manusia menikmati keadilan dan rahmat yang dibawa oleh Islam sebagai agama atau 'ad-din' yang tertinggi dan mengatasi seluruh kepercayaan dan ideologi manusia. 



Firman Allah SWT yang bermaksud:"Dialah (Allah) yang mengutuskan RasulNya (Muhammad) dengan membawa petunjuk dengan agama yang benar (Islam), supaya ia menegakkannya dan meninggikannya atas segala agama yang lain, walaupun orang musyrik membencinya." (As-Saf:9). 




Ertinya:
Ya Allah, curahkanlah limpah rahmat Mu dan keselamatan ke atas penghulu kami Muhammad yang ummi, yang menjadi kekasih-Mu yang Agung darjatnya dan bertambahnya kemuliaan, dan kepada para keluarga dan para sahabat baginda sekalian.






1. BERIMAN DENGAN ALLAH TERMASUK BERIMAN DENGAN DZAT DAN SIFATNYA SERTA MENYAKINI BAHAWA DIA ADALAH MAHA TUNGGAL, TIDAK ADA SEKUTU DAN BANDINGAN BAGINYA.

2. SELAIN ALLAH S.W.T SEMUANYA ADALAH CIPTAANNYA DAN DIALAH YANG KEKAL BUAT SELAMA-LAMANYA.

3. BERIMAN DENGAN SEKALIAN MALAIKAT.

4. BERIMAN DENGAN KITAB-KITAB YANG DITURUNKAN OLEH ALLAH S.W.T.

5. BERIMAN DENGAN UTUSAN-UTUSAN ALLAH.

6. BERIMAN DENGAN TAKDIR SAMA ADA YANG BAIK MAHUPUN YANG BURUK SEMUANYA DARIPADA ALLAH.

7. BERIMAN DENGAN ADANYA HARI KIAMAT TERMASUK SOAL-JAWAB DI DALAM KUBUR, SIKSAAN KUBUR, HIDUP SESUDAH MATI, HARI PERHITUNGAN, PERTIMBANGAN AMALAN-AMALAN DAN MELALUI JAMBATAN AS-SIRAT.

8. BERIMAN DENGAN ADANYA SYURGA DAN MENYAKINI BAHAWA ORANG YANG BERIMAN (INSYA-ALLAH) AKAN BERADA DI DALAMNYA BUAT SELAMA-LAMANYA.

9. BERIMAN DENGAN ADANYA NERAKA DAN MENYAKINI BAHAWA BERBAGAI MACAM AZAB TELAH DISEDIAKAN DI DALAMNYA.

10. MENCINTAI ALLAH S.W.T DENGAN SEBENAR BENAR CINTA.

11. MENCINTAI DAN MEMBENCI SESEORANG IALAH SEMATA-MATA KERANA ALLAH.

12. MENCINTAI RASULULLAH S.A.W TERMASUK MEMULIA DAN MENGHORMATI BAGINDA, MENGUCAPKAN SELAWAT KEATASNYA, SERTA MENGIKUT JEJAK LANGKAH DAN SUNAH SUNAHNYA.

13. IKHLAS, TERMASUK MENJAUHI RIAK DAN KEMUNAFIKAN.

14. TAUBAT, MENYESALI DOSA-DOSA DAN BERJANJI TIDAK MENGULANGINYA LAGI.

15. TAKUT KEPADA ALLAH S.W.T.  MENGHARAPKAN RAHMAT ALLAH S.W.T.

16. JANGAN BERPUTUS ASA DARI RAHMAT ALLAH S.W.T.

17. BERSYUKUR KEPADA ALLAH S.W.T.

18. MENEPATI JANJI.

19. BERSABAR.

20. TAWADUK' YAKNI MERENDAHKAN DIRI DAN MEMULIAKAN ORANG LAIN.

21. MENGASIHANI DAN BERSIKAP BERLEMAH-LEMBUT TERMASUK MENGASIHANI KANAK-KANAK.

22. REDZA DENGAN APA YANG ADA.

23. TAWAKKAL.

24. MENJAUHI KEBONGKAKAN DAN MEMBESAR DIRI SENDIRI.

25. MENJAUHI IRI HATI, DENGKI, HASAD DAN SEBAGAINYA.

26. BERPERASAAN MALU.

27. MENJAUHI KEMARAHAN.

28. MENJAUHI SANGKA BURUK DAN TIPU DAYA.

29. MENJAUHI DARI CNTA DUNIA, HARTA DAN PANGKAT.

CABANG IMAN (BERKAITAN DENGAN LIDAH)

1. Mengucapkan kalimah-kalimah taiyibah.

2. Membaca Al-Quran.

3. Mempelajari ilmu pengetahuan.

4. Mengajarkan ilmu pengetahuan itu kepada orang lain.

5. Berdoa dan bermunajat.

6. Mengingati Allah termasuk beristigfar.

7. Menjauhi kesia-siaan.


" Sesungguhnya Allah tidak akan melihat bentuk badan atau rupamu tapi langsung memperhatikan niat dan keikhlasanmu " (H.R Muslim).

Rasulullah SAW menatap satu persatu para sahabat yang sedang berkumpul dalam majlis, hening dan tawadu'. "Ya Rasulullah SAW", ujar salah seorang hadirin memecahkan keheningan. " Bila pertanyaanku ini tidak menimbulkan kemarahan bagi Allah, sudilah engkau menjawabnya". "Apa yang hendak engkau tanyakan itu", tanya Rasulullah SAW dengan nada suara yang begitu lembut. Dengan sikap yang agak tegang si sahabat itupun langsung bertanya:

"Siapakah diantara kami yang akan menjadi akhli surga?" Tiba-tiba, bagai petir menyambar, jiwa-jiwa yang tadinya tawadu', nyaris menjadi luka kerana murka. Pertanyaan yang sungguh keterlaluan, setengah sahabat menilainya mengandungi ujub (bangga atas diri sendiri) atau riya'. Adalah Ummar bin Khattab yang sudah terlebih dahulu bereaksi, bangkit untuk menghadrik si penanya. Untunglah Rasulullah SAW menoleh ke arahnya sambil memberi isyarat untuk menahan diri.

Rasulullah SAW menatap ramah, beliau dengan tenangnya menjawab:"Engkau lihatlah ke pintu, sebentar lagi orangnya akan muncul". Lalu setiap pasang matapun menoleh ke ambang pintu, dan setiap hati bertanya-tanya,siapa gerangan orang hebat yang disebut Rasulullah SAW ahli syurga itu.Sesaat berlalu dan orang yang mereka tunggupun muncul. Namun manakala orang itu mengucapkan salam kemudian menggabungkan diri ke dalam majlis,kehairanan mereka semakin bertambah. Jawapan Rasulullah SAW rasanya tidak sesuai dengan logik mereka. Susuk tubuh itu tidak lebih dari seorang pemuda sederhana yang tidak pernah tampil di permukaan. Ia adalah sepenggal wajah yang tidak pernah mengangkat kepala bila tidak ditanya dan tidak pernah membuka suara bila tidak diminta. Ia bukan pula termasuk dalam daftar sahabat dekat Rasulullah SAW. Apa kehebatan pemuda ini? Setiap hati menunggu penjelasan Rasulullah SAW.

Menghadapi kebisuan ini, Rasulullah SAW bersabda: "Setiap gerak-geri dan langkah perbuatannya hanya ia ikhlaskan semata-mata mengharapkan redha Allah. Itulah yang membuat Allah menyukainya".

Surah AlMaaidah

Maka Allah memberi mereka pahala terhadap perkataan yang mereka ucapkan, (yaitu) surga yang mengalir sungai-sungai di dalamnya, sedang mereka kekal di dalamnya. Dan itulah balasan (bagi) orang-orang yang berbuat kebaikan (yang ikhlas keimanannya).



SIFAT-SIFAT TERPUJI 

· Bertaubat ertinya meninggalkan segala perbuatan tercela yang telah dikerjakannya dengan niat kerana ingin membesarkan Allah s.w.t. Orang yang bertaubat mesti memenuhi syarat-syarat yang berikut sebagai bukti kesungguhannya iaitu: 

· Meninggalkan maksiat dengan kesedarannya. 

· Sungguh- sunguh menyesal di atas perbuatannya yang salah itu atau yang telah terlanjur. 

· Berazam dengan bersungguh-sungguh tidak akan mengulangi keterlanjurannya lagi.  

· Khauf ertinya takutkan Allah. Takut kepada kemurkaaan-Nya dengan memelihara diri daripada melakukan perkara-perkara yang ditegah. 

· Zuhud ertinya bersih dan suci hati berkehendakkan lebih daripada keperluannya serta tidak pula bergantung kepada makhluk lain. Hatinya sentiasa mengingati bahawa harta yang dimilikinya adalah sebagai amanah daripada Allah buat sementara waktu sahaja. 

· Sabar ertinya tabah dan cekal dalam menghadapi sesuatu ujian dan dugaan yang mendukacitakan daripada Allah. 

· Syukur ertinya menyedari bahawa semua nikmat yang diperolehi baik yang lahir mahu pun yang batin semuanya adalah daripada Allah. Ia juga merasa gembira dengan nikmat itu serta bertanggungjawab kepada Allah dengan melaksanakan segala suruhan-Nya. 

· Ikhlas ertinya mengerjakan amal ibadat dengan penuh ketaatan serta semua perbuatan yang dilakukan itu semata-mata kerana mengharapkan keredhaan Allah, bukan kerana tujuan yang lain. 

· Tawakal ertinya berserah diri kepada Allah dalam melakukan sesuatu rancangan. 

· Mahabbah ertinya kasihkan Allah dan hatinya sentiasa cenderung untuk berkhidmat dan beribadat kepada Allah serta bersungguh-sungguh dalam menjaga dirinya dari melakukan maksiat. 

· Reda dengan Qada' dan Qadar ertinya merasa lapang dalam menerima ketentuan nasib yang telah ditakdirkan Allah, samada yang berupa nikmat ataupun musibah. 

· Zikrul Maut ertinya sentiasa ingat kepada kematian. 

SIFAT-SIFAT TERCELA 

· Syarhul Tha’am ertinya gemar kepada makan ataupun makan dengan terlalu banyak. 

· Syarhul Kalam ertinya gemar kepada bercakap yang sia-sia, percakapan yang tidak memberi hasil atau mendatangkan sebarang faedah kepada dunia dan juga akhirat. 

· Ghadhob ertinya bersifat pemarah dan cepat melenting walaupun kesilapan berlaku hanya pada perkara yang kecil. 

· Hasad ertinya dengki akan nikmat yang ada pada orang lain serta suka jika orang itu mendapat kesusahan melebihi dirinya. 

· Bukhl ertinya bakhil atau kedekut dan merasa sayang untuk membelanjakan harta kepada jalan Allah. 

· Hubbul Jah ertinya cintakan kepada kemegahan dunia dan hatinya sentiasa berkehendakkan kepada kemasyhuran. 

· Hubbul Dunya ertinya cintakan kepada dunia secara keterlaluan sehingga lalai daripada mengerjakan ibadat dan berzikir kepada Allah. 

· Kibr ertinya bongkak atau sombong dan merasakan dirinya mempunyai kelebihan serta kedudukan yang tinggi dari orang lain. 

· Ujub ertinya merasakan dirinya telah banyak beribadat atau telah banyak harta sehingga terlupa segalanya adalah nikmat yang datangnya daripada Allah. 

· Riya’ ertinya menunjuk –nunjuk dengan amal ibadatnya. Ia beramal untuk mendapatkan pujian dan sanjungan daripada manusia bukan daripada Allah.



Sedekah bukan dari bentuk yang zahir
Dari Abu Dzar Al-Ghafiri r.a, bahawasanya segolongan manusia dari sahabat-sahabat Rasulullah SAW, bertanya kepada Nabi SAW : " Wahai Rasulullah! Orang-orang kaya telah lebih banyak mendapat pahala. Mereka sembahyang sebagaimana kami sembahyang, berpuasa sebagaimana kami berpuasa dan mereka bersedekah pula dengan harta kekayaan mereka yang lebih itu."
Bersabda Nabi SAW : " Bukankah Tuhan telah menunjukkan kamu cara-cara bagaimana kamu boleh bersedekah? Sesungguhnya dengan tiap-tiap tasbih itu sedekah, dan tiap-tiap takbir itu sedekah, dan tiap-tiap tahlil itu sedekah, dan pada tiap-tiap tahmid itu sedekah, dan menyuruh berbuat kebaikan itu sedekah dan melarang membuat kejahatan itu sedekah, dan persetubuhan seseorang dengan isteri juga sedekah."
Bertanya para sahabat : "Ya Rasulullah! Adakah seseorang kami yang memuaskan syahwat dengan isterinya mendapat pahala juga? "
Bersabda Rasulullah SAW : "Apakah pendapat kamu sekiranya seseorang itu melepaskan syahwatnya pada yang haram, adakah dosa atasnya? Demikianlah pula, jika ia melepaskan syahwatnya pada yang halal, adalah baginya pahala. "
AMALAN ZIKIR PARA MALAIKAT

IBNU 'Abbas RA berkata, "Ketika Allah SWT menjadikan Arsy dan menyuruh malaikat memikulnya, lalu malaikat cuba memikulnya dan terasa berat. Kemudian Allah SWT menyuruh malaikat membaca subhaanallah. Sebaik sahaja malaikat membacanya, maka ia terasa ringan untuk memikul Arasy dan mereka membacanya selama-lamanya.

Berkata Ibnu 'Abbas RA, "Apabila Allah SWT menjadikan Adam AS, beliau telah bersin. Lalu Allah SWT mengilhamkan kepada Adam AS untuk membaca Alhamdulillah. Sebaik sahaja Adam AS membaca Alhamdulillah, lalu Allah SWT menjawab, "Yarhamuka Rabbuka (Kerana rahmat itulah aku menadikan engkau).

Kemudian Malaikat berkata, "Inilah kalimah mulia dan baik dan tidak sepatutnya kami abaikan. Maka digabungkan dengan ayat pertama tadi dan mereka membaca, "Subhaanallah Walhamdulillah".

Mereka membaca demikian sehingga Allah SWT mengutuskan nabi Nuh AS. Disebabkan kaum Nabi Nuh AS adalah kaum yang pertama menyembah berhala, maka Allah SWT telah mewahyukan kepada nabi Nuh AS supaya menyuruh kaumnya membaca, "Laa ilaahaillallah" bagi mendapatkan keredhaan Allah SWT.

Lalu berkatalah malaikat, "Inilah kalimah ketiga yang besar dan baik yang tidak boleh kami abaikan. Maka malaikat pun menggabungkan dengan kalimah yang kedua itu sehingga menjadi, "Subhaanallah Walhamdulillah Walaa ilaahaillallah".

Para malaikat mengamalkan kalimah tersebut sehingga terutusnya Nabi Ibrahim AS. Setelah diutuskan Nabi Ibrahim AS, Allah SWT telah memerintahkan supaya Nabi Ibrahim AS menjalankan korban anaknya, yang mana akhirnya Allah SWT telah menebus anaknya Ismail AS dengan seekor kambing. Apabila Nabi Ibrahim melihat anaknya diselamatkan oleh Allah SWT dan digantikan dengan kambing, maka Nabi Ibrahim menyebut, "Allahu Akbar" kerana merasa terlalu gembira atas nikmat yang dikurniakan oleh Allah SWT kepadanya.

Berkata para malaikat, "Inilah kalimat keempat yang sungguh baik dan besar. Kemudian malaikat menggabungkannya dengan kalimah yang tiga sehingga menjadi "Subhaanallah Walhamdulillah Walaa ilaahaillallah Wallahu akbar".

Ketika malaikat Jibril AS menceritakan kisah ini kepada RAsulullah SAW, baginda merasa kagum dan terus membaca "Laa haula walaa quwwata illa billaahil 'aliyyil 'azim".

Kemudian Jibril AS berkata, "Gabungkan kalimah yang empat itu sehingga menjadi "Subhaanallah Walhamdulillah Walaa ilaahaillallah Walaa haula walaa quwwata illa billaahil 'aliyyil 'azim

12 SIFAT SAHABAT

1. Jika engkau berbuat bakti kepadanya, ia akan melindungimu 
2. Jika engkau rapatkan persahabatan dengannya, dia akan membalas baik persahabatanmu itu 
3. Jika engkau perlukan pertolongan daripadanya berupa wang dan sebagainya ia akan membantumu 
4. Jika engkau menghulurkan sesuatu kebaikan kepadanya, ia akan menerima dengan baik 
5. Jika ia mendapat sesuatu kabajikan (bantuan) daripadamu, ia akan menghargai atau menyebut kebaikanmu 
6. Jika ia melihat sesuatu yang tidak baik daripadamu, ia akan menutupnya 
7. Jika engkau meminta sesuatu bantuan daripadanya, ia akan mengusahakannya 
8. Jika engkau berdiam diri (kerana malu hendak meminta), ia akan menanyakan kesusahanmu 
9. Jika datang sesuatu bencana menimpa dirimu, ia akan meringankan kesusahanmu(membuat sesuatu untuk menghilangkan kesusahan itu) 
10. Jika engkau berkata kepadanya, nescaya ia akan membenarkanmu 
11. Jika engkau merancangkan sesuatu, nescaya ia akan membantumu 
12. Jika kamu berdua berselisih faham, nescaya ia lebih senang mengalah untuk menjaga kepentingan persahabatan. 
Sungguhpun begitu, kita seharusnya individu yang perlu memiliki sifat-sifat di atas. Semoga persahabatan dan persaudaraan sesama kita sentiasa berkekalan dan menguatkan lagi ukhuwah Islamiah....Wallahua'lam. 



SEBELUM Imam Syafie pulang ke rahmatullah, beliau sempat berwasiat

kepada para muridnya dan umat islam seluruhnya. 

Berikut ialah kandungan wasiat tersebut:

"Barangsiapa yang ingin meninggalkan dunia dalam 

keadaan selamat maka hendaklah ia mengamalkan sepuluh perkara."


PERTAMA: HAK KEPADA DIRI.
Iaitu: Mengurangkan tidur, mengurangkan makan, mengurangkan percakapan dan berpada-pada 

dengan rezeki yang ada.

KEDUA: HAK KEPADA MALAIKAT MAUT
Iaitu: Mengqadhakan kewajipan-kewajipan yang tertinggal, mendapatkan kemaafan dari orang 

yang kita zalimi, membuat persediaan untuk mati dan merasa cinta kepada Allah.

KETIGA : HAK KEPADA KUBUR
Iaitu : Membuang tabiat suka menabur fitnah, membuang tabiat kencing merata-rata, 

memperbanyakkan solat Tahajjud dan membantu orang yang dizalimi.

KEEMPAT: HAK KEPADA MUNKAR DAN NAKIR
Iaitu : Tidak berdusta, berkata benar, meninggalkan maksiat dan nasihat menasihati.

KELIMA : HAK KEPADA MIZAN (NERACA TIMBANGAN AMAL PADA HARI KIAMAT)
Iaitu : Menahan kemarahan, banyak berzikir, mengikhlaskan amalan dan sanggup menanggung kesusahan.

KEENAM : HAK KEPADA SIRAT (TITIAN YANG MERENTANGI NERAKA PADA HARI AKHIRAT)
Iaitu : Membuang tabiat suka mengumpat, bersikap warak, suka membantu orang beriman 

dan suka berjemaah.

KETUJUH : HAK KEPADA MALIK (PENJAGA NERAKA)
Iaitu : Menangis lantaran takutkan Allah SWT, berbuat baik kepada ibu bapa, bersedekah secara terang-terangan serta sembunyi dan memperelok akhlak.

KELAPAN : HAK KEPADA RIDHWAN (MALAIKAT PENJAGA SYURGA)
Iaitu : Berasa redha dengan Qadha' Allah, bersabar menerima bala, bersyukur ke atas nikmat 

Allah dan bertaubat dari melakukan maksiat.

KESEMBILAN : HAK KEPADA NABI SAW
Iaitu : Berselawat ke atas baginda, berpegang dengan syariat, bergantung kepada as-Sunnah 

(Hadith), menyayangi para sahabat, dan bersaing dalam mencari keredhaan Allah.

KESEPULUH : HAK KEPADA ALLAH SWT
Iaitu : Mengajak manusia ke arah kebaikan, mencegah manusia dari kemungkaran, menyukai 

ketaatan dan membenci kemaksiatan.



Sebaik sampai ke pintu wad, jeritan Jalal menerpa ke telinga saya. Jeritannya sungguh kuat kerana azab dan sakit yang ditanggungnya tidak  mampu ditanggung lagi. Saya percepatkan langkah manuju ke katilnya. Di  sisi katil saya lihat ahli keluarga Jalal sedang menangis tersedu-sedu. Jelas mereka panik dan tidak tahu apa yang perlu dilakukan, kecuali melihat Jalal menggelepar kesakitan dan bordoa semoga Jalal cepat sembuh. Di katil pula, Jalal meraung dan meronta sambil tangan dan kakinya terikat kemas di katil. 


"Terima kasih ustaz sebab sudi datang bantu kami. Saya dah tak tahu apa nak buat. Dah seminggu lebih adik saya macam ni," kata salah seorang abang kepada Jalal sebaik melihat saya sampai. Sebelum itu mereka menghubungi saya melalui telefon meminta saya segera datang untuk membantu menyembuhkan penyakit adik bungsu mereka itu. 


"Apa sakitnya ni?" tanya saya. "Entahlah ustaz, doktor pun tak tau." 


Sedang kami berbual, tiba-tiba sekali lagi Jalal menjerit kesakitan. Kali ini jeritannya cukup jelas di pendengaran saya. Jeritannya menakutkan dan menyedihkan. "Emak, ampunkan saya mak. Panaaaassss. Saya sakit mak, sakiiiiittttttt! Tolonglah emak, ampunkan dosa saya." Berserta raungan yang dilepaskan sekuat hati, tubuh Jalal menggelepar seperti dipanggang di dalam api yang marak. Mukanya berkerut sementara matanya terbelalak akibat azab yang amat pedih. Semua yang ada di wad berkenaan memandang ke arah kami.Jeritan itu menyebabkan saya tertanya-tanya. Apakah yang menyebabkan Jalal jadi sedemikian rupa? Apa pula kaitan antara penyakitnya itu dengan ibunya? 


"Panggil ibunya segera," kata saya. Namun kata-kata saya itu tidak dijawab. Ahli keluarga Jalal cuma terdiam, menundukkan muka atau berpandangan sesama sendiri. 


"Kenapa ni?" tanya saya. Dengan perlahan abang Jalal bersuara, "Ustaz, ibu kami baru sahaja meninggal dunia dua minggu lepas." 


"Kalau macam ini susahlah sikit. Saya rasa mungkin Jalal ada melakukan kesalahan besar kepada ibunya, sebab itulah dia menanggung azab yang begini rupa. Dalam keadaan macam ini, cuma ibunya saja yang dapat membantu," kata saya berterus terang. Mereka cuma mendiam diri sementara jeritan Jalal semakin kuat. Saya semakin ingin mengetahui puncanya kerana dengan latar belakang itu insya-Allah saya boleh cuba carikan jalan lain untuk meredakan kesakitan Jalal. 


"Ceritakanlah kepada saya apa yang sebenarnya telah berlaku." . "Ustaz, sebenarnya adik saya ini sudah derhaka kepada arwah ibu kami," jawab salah seorang daripada mereka. Dengan tenang, tapi air mata bergenang abang Jalal menceritakan kepada saya kisah yang sebenarnya-kisah yang cukup menyayat hati saya. Menurutnya, Jalal adalah anak bongsu daripada mereka enam beradik, empat perempuan dua lelaki dan dikalangan mereka, Jalallah yang mempunyai kelulusan yang lebih tinggi. Bagaimanapun, sejak kecil hinggalah dia bekerja dan seterusnya berkahwin, Jalal sentiasa sahaja melawan dan menyanggah kata-kata ibunya. Nasihat dan teguran ibunya pula dipandan rendah serta tidak diendahkan. Syurga anak di bawah telapak kaki ibunya.


Walaupun berpendidikan tinggi, Jalal sentiasa sahaja kekurangan wang, seolah-olah tidak dirahmati rezekinya. Berterusanlah keadaan itu hingga dia berumah-tangga. Keadaan menjadi semakin buruk apabila Jalal meletakkan jawatannya di sebuah syarikat swasta. Hasratnya adalah untuk mencari rezeki yang lebih banyak di syarikat lain, namun nasibnya bukan sahaja tidak berubah, malah menjadi semakin parah. Walau di syarikat mana pun yang Jalal bekerja, dia akan menghadapi masalah yang seterusnya membawa kepada dia meletakkan jawatan. Dalam kegawatan itulah Jalal mula meminjam wang daripada sahabat-sahabatnya. Selepas sekian lama hutangnya semakin banyak, namun dia masih tidak mampu melunaskannya. Rumah-tangga Jalal mula kucar-kacir dan akhirnya mereka bercerai. Bagi menyelesaikan masalah tersebut, Jalal mendesak ibunya supaya mencagarkan tanah mereka di kampung kepada bank. Tanah seluas 12 ekar itu ditinggalkan oleh bapa mereka yang meninggal dunia tiga tahun sebelum itu. 


"Emak, saya nak tanah tu. Bank dah setuju nak kasi RM500,000. Saya nak duit tu buat berniaga," katanya kasar. 


"Jalal, engkau ni dah melampau. Itu tanah adaik beradik kamu," jawab si ibu. 


"Ahhh, saya tak kira." 


"Jalal, emak tidak benarkan. Emak tau, duit itu nanti bukannya engkau nak buat berniaga, tapi nak bayar hutang," jawab ibunya. 


Bukan sahaja ibunya, malah semua adik-beradik Jalal tidak membenarkannya mencagarkan tanah tersebut kepada bank. Jalal pulang dengan hati kecewa. Namun dia masih bertekad untuk mendapatkan tanah berkenaan walau dengan apa cara sekalipun. Suatu hari, Jalal datang ke rumah ibunya. Beberapa orang adik-beradiknya ada di situ. Sekali lagi pertengkaran berlaku dan berakhir dengan tragedi yang amat menyedihkan. Ketika kemarahannya sampai kemuncak, Jalal menolak ibunya sekuat-kuat hati menyebabkan kepala ibunya terhantuk di pintu. Darah dari luka terpalit di pintu sedang ibunya terjelopok di lantai-rebah tidak sedarkan diri. Si ibu segera dibawa ke hospital sementara Jalal puas hati kerana datal melepaskan kemarahannya. Akibat pendarahan otak yang serius, ibunya meninggal dunia tanpa sempat melafazkan keampunan kepada Jalal. bermulalah azab dalam hidup Jalal. 


Kira-kira seminggu selepas kematian ibunya, Jalal dikejarkan ke hospital kerana jatuh sakit secara tiba-tiba. Apa yang membingungkan ialah doctor gagal mengesan penyakit yang dihadapinya. Jalal sebaliknya maraung, menjerit, meronta dan menggelepar kesakitan. Dalam raungannya itulah dia meminta ampun kepada arwah ibunya kerana tidak sanggup menanggung azab yang pedih. Berterusanlah keadaannya selama beberapa hari hingga saya dipanggil. Dalam waktu itu, doktor dan jururawat tidak dapat berbuat apa-apakecuali mengikat Jalal di katil dan menyuntiknya dengan ubat pelali untuk menidurkannya. 


"Kalau begitu kisahnya, saya cuba cara lain," kata saya. 


Di samping ayat-ayat suci al-Quran, saya membacakan surah Yassin untuknya. Namun apabila dibacakan saja ayat suci itu, Jalal menjerit kepanasan. Tubuhnya menggeletik dan menggelepar kesakitan. 


"Aduh panasnya! Emak, ampunkanlah saha emak! Jangan bawa saya ke situ emak, panas. Jangan bawa saya ke situ. Saya tak mau, sakit, sakit. Tolonglah saya emak, ampunkan saya, saya bersalah." 


Jeritan Jalal itu meruntun hati saya. Apakah yang dimaksudkannya dengan 'ke situ'? Kenapa Jalal tidak mahu dibawa 'ke situ' dan apa yang dilihatnya di situ? Akibat tidak tertahan panas, tubuh Jalal terpaksa dibogelkan. Tangan dan kakinya terus diikat ke katil. Selepas puas mencuba tapi keadaan Jalal masih tidak berubah, saya meminta diri untuk pulang. Satu ingatan saya tinggalkan kepada mereka, 


"Jika Jalal masih hidup selepas zuhur ini, insya-allah nyawanya masih panjang. Kalau tidak...". Ketika itu lebih kurang pukul 10 pagi. Saya tinggalkan mereka, namun sedang saya memandu, telefon bimbit saya berdering. "Ustaz! Cepat ustaz, adik saya dah nazak," kata si abang. 


Saya berpatah balik dan apabila sampai di katilnya, saya lihat Jalal begitu tenat. Nyawanya seperti sudah di penghujungan. Keluarganya semakin cemas sambil air mata tidak henti-henti mengalir. Saya bacakan Surah al-Asr, Sura al-Falaq, Surah an-Naas serta asma ul husna. Alhamdulillah, Jalal berhenti meraung dan menggelepar. Keadaan senyap seketika. Masing-masing beristighfar dam membaca ayat-ayat suci al-Quran. Terbayang kelegaan di wajah mereka. Tiba-tiba, ketenangan itu dipecahkan sekali lagi oleh jeritan Jalal. Dia mengerang sambil tubuhnya kejang menahan kesakitan, mata terjegil seperti hendak terkeluar dan dalam satu detik yang serentak juga najisnya terpancut keluar. Bertabur membasahi seluarnya. Bau najis menusuk hidung kami. Maha suci Allah, keadaanya adalah seperti sesuatu yang berat menghenyak perutnya yang mengakibatkan nyawa, roh, najis, organ-organ dan segala-galanya yang ada di dalam tubuh terhambur keluar secara serentak. Di bahagian atas, semuanya seperti hendak terpancut keluar hingga mata Jalal tersembul sementara di bahagian bawah, kakinya kaku dan najis berhambur memancut-mancut. Cukup aib dan menyedihkan. Pakaian dan katil basah dengan air mata, peluh serta najisnya. Selepas 'rentapan' itu, Jalal tidak bernafas lagi. Degupan jantungnya berhenti dan dia pergi menghadap Allah SWT untuk menerima balasan amalannya. Tamatlah riwayat seorang anak derhaka. Saya cuma mampu melihat dengan gementar sementara keluarga Allahyarham menangis dan berpelukan sesama sendiri. Yang perempuan terpaksa keluar kerana tidak sanggup melihat mayat adik mereka. Demikianlah sakaratulmaut datang menjemput Jalal. Seperti yang dijelaskan di dalam al_quran dah hadis, is dating dengan menyentap, merentap dan merenggut nyawa Jalal tanpa ada kasihan belas. 


Sudah berpuluh-puluh tahun saya menguruskan jenazah dan melihat orang menghadapai saat kematiannya, namun pengalaman menyaksikan sakaratulmaut menjemput Jalal cukup memilukan hati saya. Kesengsaraan yang ditanggung oleh Jalal sudah berakhir, namun mayatnya meninggalkan keaiban yang amat sangat. Matanya terbonjol seperti hendak terkeluar sementara giginya menyeringai. Dari kerut wajahnya, jelas sekali Allahyarham baru sahaja menanggung kesakitan dan azab yang amat pedih. Saya cuba pejamkan mata Allahyarham, namun gagal. Kelopak mata tidak  berupaya untuk menutup biji matanya yang tersembul itu. Cukup mengerikan kerana hanya mata putih sahaja yang kelihatan. Ikatan di kaki dan tangan Allahyarham dileraikan dan tangannya dikiamkan. Kaki Allahyarham dirapatkan, namun sekali lagi saya menyaksikan keaiban kaki Allahyarham tidak boleh dirapatkan kerana duburnya terpancut keluar dan membonjol dicelah kelengkangnya. Saya menenangkan mereka supaya bersabar dan reda dengan apa yang telah terjadi. Selesai membersihkan tubuh Allahyarham, jenazah di bawa turun kerana keluarganya mahu menguruskan jenazah tersebut di rumah mereka di salah sebuah taman perumahan di sebuah negeri di pantai barat semenanjung. 


Rupa-rupanya keaiban belum berakhir. Sebaik sahaja van yang membawa Allahyarham keluar dari perkarangan hospital, tiba-tiba keempat-empat shock absorbernye patah secara serentak. Van yang cuma membawa lima orang-mayat yang badannya sederhana sahaja, dua orang abang dan kakaknya, pemandu serta seorang pembantu-boleh patah shock absorbernya? Kelendan van bergegas memanggil kami. Maha suci Allah, Tuhan yang Maha Besar, apabila hendak dikeluarkan dari van, jenazah itu kami rasakan teramat berat hingga terpaksa diangkat oleh kira-kira 15 orang. Selesai 
masalah itu, satu lagi masalah timbul-tidak ada van atau kereta yang berani untuk mengangkat jenazah tersebut. Kebetulan sebuah lori kosong yang mengangkat tanah, pasir ataupun kelapa sawit lalu di tempat kejadian. Dengan lori itulah jenazah dibawa pulang kerumahnya. Apa yang membingungkan kami ialah walaupun mayat berkenaan terlalu berat, tapi kayu penusungnya tidak pula patah. Lori bertolak ke rumah Allahyarham sementara saya pula memandu pulang ke rumah. Saya dimaklumkan bahawa Allahyarham dikebumikan di sebelah kubur ibunya. Namun diceritakan juga kepada saya bahawa tanah yang ditambun ke atas kuburnya tidak mencukupi.Untuk mengelakkan kubur Allahyarham berlubang, tanah lain terpaksa diambil dan ditambur ke atasnya. Tiga hari kemudian, saya menerima panggilan telefon daripada keluarga Allahyarham.  

"Ustaz, saya nak minta pertolongan dan pandangan daripada ustaz." 

"Apa masalahnya itu." tanya saya. "Kubur adik saya berlubang ustaz." Masya-Allah, demikian sekali keaiban yang Allah tunjukkan kepada anak yang derhaka kepada ibunya. Menurut abang Allahyarham, kewujudan lubang itu disedari sehari selepas Allahyarham dikebumikan. Lubang tersebut bermula dari bahagian tengah kubur hinggalah mencecah kepada papan yang menutup liang lahad. Tambah abang Allahyarham lagi, mereka mengambusnya dengan tanah, namun keesokan harinya kubur tersebut berlubang semula. "Begini sajalah, cuba masukkan sekali kayu atau papan ke dalam lubang tersebut, insya-Allah, tak berlubang lagi," kata saya. 


Namun keesokan harinya sekali lagi abang Allahyarham menghubungi saya memberitahu bahawa kubur berkenaan berlubang semula. Apa yang membingungkannya, tanah di kubur arwah ibunya langsung tidak berubah, masih tetap membusut walaupun sudah lebih dua minggu dikebumikan. Bukan itu sahaja, katanya, pokok yang ditanam di kubur ibunya juga hidup segar sedangkan pokok yang ditanam di kubur adiknya mati kelayuan. Pada 

hari kelima, saya menhubungi abang Allahyarham. 


"Begini sajalah," kata saya. "Mulai malam ini buatlah majlis Yasin dan tahlil. Panggil 20 orang dan setiap seorang baca Surah Yassin sebanyak 2kali. Apabila selesai bacaan Yassin, minta imam bacakan doa supaya diampunkan dosa Allahyarham kepada ibunya. Baca dalam bahasa Melayu dan ulang doa itu sebanyak tujuh kali." 


Seperti yang saya nasihatkan, pada malam berkenaan mereka mengadakan majlis itu. Namun saya diberitahu, imam yang membaca doa tersebut menggigil ketakutan. Alhamdulillah, pada hari ketujuh, kubur berkenaan tidak lagi berlubang. Peristiwa ini sudah berlaku empat tahun lepas namun masih terbayang-bayang di mata saya. Setiap kali tibanya hari raya aidilfitri, setiap kali itulah peristiwa tersebut menjelma dalam ingatan kerana ia terjadi cuma beberapa hari selepas kita berhari raya. Sungguh menyentuh hati saya, ketika orang sedang bergembira berhari raya, ketika itulah keluarga tersebut ditimpa petaka, si ibu meninggal dunia dan anaknya yang derhaka diazab hingga ke akhir hayatnya. 


Kisah ini saya paparkan bukan untuk mengaibkan Allahyarham ataupun keluarganya, tapi supaya kita dapat mengambilnya sebagai pedoman dan iktibar. Doakanlah semoga dosa Allahyarham Jalal diampunkan Allah. Amin.


Ya Allah, Ampunilah kami...

Rumah-Mu masih kami penuhi...

Pagi, petang, siang dan malam hari...

Solat jemaah masih kami tepati...

Di saf hadapan kami berdiri...

Ya Allah, Ampunilah kami...

Masih ada hamba-Mu yang bangun di malam sunyi...

Solat tahajud amalan terpuji...

Berdoa dan bertaubat menginsafi diri...

Menangis...menitiskan air mata suci...

Ya Allah, Ampunilah kami...

Nama-Nama Mu yang Agung masih diingati...

Hamba-hamba Mu berzikir...petang dan pagi...

Allah Maha Besar, Allah Maha Suci...

Tiada Tuhan selain Allah, bagi Mu segala Puji...

Ya Allah, Ampunilah kami...

Ampunilah keluarga dan anak cucu kami...

Ampunilah sahabat serta guru-guru kami...

Ampunilah pemimpin-pemimpin dan pembesar negeri...

Ampunilah seluruh umat yang ada di bumi...

"Menangislah...agar tangisan itu...

dapat mengingatkan kita...pada hari-hari mati..."

KELUARGA





AMPUNILAH KAMI

DOA

Aku berlindung untuk anak ini dengan kalimat Allah yang sempurna dari segala gangguan syaithan dan gangguan binatang serta gangguan sorotan mata yang dapat membawa akibat buruk bagi apa yang dilihatnya.(h.r. Bukhari)








ALLAH S.W.T. berfirman

HATI KU





KISAH BENAR - AZAB ANAK DERHAKA HADAPI SAKARATUL MAUT�





10 WASIAT IMAM  SYAFIE





Dari Abu Hurairah ra, dari Nabi saw sabda beliau: "Siapa yang


segera pergi ke masjid, pagi atau petang, nescaya disediakan


Allah tempat baginya di Syurga, setiap dia pergi pagi atau


petang. (Bukhari)





Maka hadapkanlah wajahmu dengan lurus kepada agama 


Allah, tetaplah atas fitrah Allah 


yang telah menciptakan manusia menurut fitrah itu". (Ar-Rum : 30)





"Barangsiapa yang menyeru manusia kepada hidayah, dia mempunyai pahala seperti pahala yang dicapai oleh orang yang menyahut seruannya tanpa mengurangi pahala mereka yang menyambut seruannya, semakin banyak orang yang mengikuti seruannya semakin berlipat ganda pahala yang diperolehinya." (Riwayat Muslim)

Hati ku...


Dahulu gelap dan hitam pula...


Seperti malam tanpa cahaya...


Mengapa...?


Kerana dosa banyak tak terkira...


Kerana pahala tak selalu dicuba...








Hati ku...


Makan minum tak pernah dijaga...


Halal haram dibelasah semua...


Janji hilang lapar dahaga...


Janji puas nafsu di dada...








Hati ku...


Sering lalai menyaksikan dunia...


Dunia sekitar amat menggoda...


Semuanya cuba megheret ke neraka...


Ku sedar tapi sebenarnya lupa...








Hati ku...


Zikir dan Quran tak pernah dibaca...


Solat pun macam nak tak nak je...


Sedekah pulak usah dicerita...


Puasa sunnah tak mahu juga...








Hati ku...


Pintu taubat masih terbuka...


Bersihkan hati tambahkan pahala...


Jangan tunggu esok dan lusa...


Kerana mati tak kenal usia...


Kerana neraka telah tersedia...


Untuk hamba yang durhaka...





Satu peringatan untuk diri dan semua...

















I K H L A S

SELAWAT MEMOHON SYAFAAT NABI MUHAMMAD S.A.W











Dua paling penting...


Yang paling penting tapi...


Kini jauh terasing...


Jauh hingga tiada yang runsing...


Semakin jauh hingga ramai yang berpaling...





Dua paling penting...


Tahukah mereka dua yang dibicarakan ini...?


Itulah Al-Quran dan Sunnah Nabi...


Kalam Allah dan perbuatan Nabi yang dicintai...


Dua yang terpenting yang harus diimani...





Dua paling penting...


Tanpanya manusia akan sesat...


Menjadi sesat dan melakukan maksiat...


Dosa pahala tiada diingat...


Haram halal semua buat...


Yang fardu ditinggal terutamanya solat...


Dan zakat yang membawa berkat...





Dua paling penting...


Lihatlah kesan bila ia dilupa...


Di mana-mana penuh dengan dosa...


Adakah mereka sedar dunia ini akan binasa...


Dibinasakan oleh Allah Yang Maha Kuasa...


Kemudian mereka akan ditanya...


Ditanya dan dikira....


Beruntunglah yang banyak pahala....


Bagi mereka disediakan Syurga...


Menyesallah yang banyak dosa...


Bagi mereka Nerakalah tempatnya...





Dua paling penting...


Dimana kedudukkan kita...


Adakan dua itu ada bersama kita...


Tiada atau ada...


Jika ada...adakah diguna....


Adakah diamal....dan dibaca...





Dua paling penting...


Dua paling penting...


Janganlah kita berpaling...


Janganlah kita berpaling...








MARAH





Imam Ghazali berkata: "Kemarahan manusia bermacam-macam. Sesetengahnya lekas marah, lekas tenang dan lekas hilang. Sesetengahnya lambat marah, lambat pula redanya. Sesetengahnya lambat akan marahnya dan lekas pula 


hilangnya. Yang akhir inilah yg terpuji."





Tapi bagaimana Rasulullah SAW apabila beliau marah? Kemarahannya adalah kerana kebenaran, ertinya kerana kebenaranlah baginda melahirkan kemarahannya. Tetapi dengan cara sopan, sesuai dengan do'anya ini, 


iaitu:





           "Aku pohonkan kepada Engkau kalimat 


           kebenaran pada masa marah dan suka."  





Maksudnya, Rasulullah saw tidak berkata kecuali yg benar saja sama ada waktu marah atau waktu tidak marah. Kemarahan Rasulullah saw kerana ada perkara yg tidak disukai yg menyalahi dari yg benar sebagaimana yg diajarkan agama atau yg terang-terang dilarang oleh agama.





[Kitab Matan al-Arba'in - Sheikh Muhyiddin Abu Zakaria Yahya bin Syirfu al-Nawawi]





KONSEP USAHA MENURUT PANDANGAN ISLAM





CABANG IMAN








DUA PALING PENTING

HADIS





Nabi s.a.w. bersabda: �Jauhilah olehmu sekalian akan sifat "dengki" kerana sesungguhnya dengki itu menghapuskan beberapa kebaikan, ibarat api memakan kayu bakar dan rerumputan. - Hadis Sahih.














ZIARAH ORANG SAKIT





Nabi s.a.w. bersabda; " Siapa yang mengunjungi orang sakit, maka dia sentiasa berada dalam sebuah taman syurga penuh dengan buah-buahan yang sedia dipetik sampai dia kembali." 


- Riwayat Tirmidzi.











